
Ғабит ерледі
Ағымдағы жылғы мамыр 

айында Қостанай облысының 
полиция департаменті «Динамо» 
ДШС қоғамдық бірлестігі 
филиалында Қостанай облысының 
күш құрылымдары арасында 
Президенттік көпсайыс бойынша 
чемпионат өткізген болатын.

Қостанай ст. ЖПб Аманқарағай 
станциясындағы ЖПб бастығы 
полиция аға лейтенанты Байжанов 
Ғабит Әмірханұлы құқық қорғау 
құрылымдарының 35-40 жастар 
арасында Президенттік көпсайысы (60 
метрге жүгіру, гранат лақтыру, МТ-1 ату, 
50 метрге жүзу, 1000 м жүгіру) бойынша 
екінші орынды жеңіп алды.

Қостанай облыстық «Динамо» ДШС 
филиалының бірінші орынбасары 
полиция полковнигі В. Чернявский 
жеңімпаздарға кубок пен грамоталарды 
табыс етті.

Өткен облыстық жарыс 
қорытындылары бойынша Ғабит 
Байжанов Орал қаласында өтетін 
Президенттік көпсайыс жөніндегі ҚР ІІМ 
чемпионатына қатысу үшін Көліктегі ПД 
құрама командасына енгізілді.

Қостанай ст. ЖПб ІжСКТ

Академияда онлайн-
дәріс өткізілді 

Қазақстан Республикасы Ішкі істер 
министрлігінің Шырақбек Қабылбаев 
атындағы Қостанай академиясының 
күндізгі және сырттай оқыту 
факультетінің 1-3 курс құрамының 
халықаралық ынтымақтастық 
шеңберінде білім алып жатқан 
Тәжікстан Республикасының 
курсанттарына өздерінің ана тілінде 
дәріс тыңдауға мүмкіндік туды.

2019 жылдың 31 мамыры 
және маусымның 3 күні Тәжікстан 
Республикасының ІІМ Академиясының 
оқытушыларының дәрістерін тыңдады. 
№1 дәріс залында №2 факультетінің 
мемлекеттік және құқықтық пәндер 
кафедрасының доценті, ҒжРББ бастығы, 
заң ғылымдарының кандидаты, милиция 
подполковнигі А. Мансурзода және 
кафедраның оқытушы - ассистенті, 
милиция капитаны Г. Кодиров «Тәжікстан 
Республикасының Конституциясы және 
оның қорғау механизмі» тақырыбы 
бойынша онлайн-дәріс өткізді.

3 маусымда мемлекеттік және 
құқықтық пәндер кафедрасының 
доценті, ҒжРББ бастығы, заң 
ғылымдарының кандидаты, милиция 
подполковнигі А. Мансурзода «Тәжікстан 
Республикасының саяси жүйесі» 
тақырыбындағы онлайн-дәрісті өткізу 
барысында мемлекеттік құрылымның 
айрықша ерекшеліктері мен белгілері 
туралы айтып, басқару механизміне 
салыстырмалы талдау жүргізді. Сабақ 
курсанттар мен дәріскер арасындағы 
құрылымдық диалог түрінде өткізілді. 

Аталмыш дәріс барысында 
курсанттар тақырыпқа сәйкес өздеріне 
қызығушылық тудырған сұрақтарға жауап 
алып, дәріскерлерге мазмұнды сабақ 
үшін алғыстарын білдірді. 

Дәріс соңында Амиршо Мансурович 
Академия басшылығына жоғары 
деңгейде онлайн-дәріс ұйымдастырғаны 
және тиісті техникалық құралдармен 
қамтамасыз еткені үшін алғысын 
білдірді.

Академияның
Күндізгі және сырттай оқыту 

факультеті

Қ а з а қ с т а н 
Республикасының Тұңғыш 
Президенті – Елбасының  
тапсырмасы бойынша 
елімізде ішкі істер органдарын 
жаңғырту бойынша жұмыстар 
жүргізіліп  жатыр. Осы 
бағытта 2018-2021 жылдарға 
арналған тиісті Жол картасы 
бекітілген болатын. 

Осыған орай Қазақстан 
Республикасы ІІМ Ш.Қабылбаев 
атындағы Қостанай 
академиясында бірталай іс-
шаралар өткізіліп жатыр. Аталған 
Жол картасымен жаңғыртудың 9 
бағытының 3 бағытын орындау 
үшін 2012 жылға дейінгі даму 
тұжырымдамасы әзірленді. 
Осы мақсатта жоғары оқу 
орындары арасындағы қарым-
қатынасты одан әрі нығайту 
шеңберінде, сондай-ақ кадрлар 
даярлау және біліктілігін 
арттыру, білім және ғылым 
саласында ынтымақтастықтың 
өзара тиімді мүдделерін ескере 
отырып,  Академия бастығы 
полиция полковнигі Нұрлан 
Биекенов Ахмет Байтұрсынов 
атындағы Қостанай мемлекеттік 
университетінің ректоры  Алма 
Дощановамен, Қостанай 
мемлекеттік педагогикалық 
университетінің ректоры Еркін 
Әбілмен, Челябі мемлекеттік 
университеті Қостанай 
филиалының ректоры Раиса 
Тюлегеновамен, М.Дулатов 

атындағы Қостанай инженерлік- 
экономикалық университетінің 
ректоры Сабит Исмуратовпен  
және Рудный қаласының Рудный 
индустриалдық институтының 
ректоры Абдрахман 
Найзабековпен Ынтымақтастық 
туралы Меморандумға қол 
қойды. 

Ынтымақтастық туралы 
Меморандум барысында өзара 
тараптар инновациялық оқыту 
әдістерімен алмасады, бірлескен 
сабақтар өткізеді, профессорлық 
– оқытушылар құрамын шақыра 
отырып, ғылыми семинарлар 
мен конференциялар 
ұйымдастырады, магистранттар 
мен профессорлық-оқытушылық 
құрамының ғылыми біліктілігін 
одан әрі арттыруда өзара 
көмек көрсетеді. Сонымен 

қатар  мәдениет пен спорттық 
қатынастарды  дамытады.

Полиция полковнигі Нұрлан 
Биекенов  Ынтымақтастық 
туралы Меморандум аясында 
«Полиция кафедрасы» атты 
жаңа жобаға тоқталды.

«Полиция кафедрасы» 
жобасына азаматтық жоғары 
оқу орындарының 2-4 курс 
студенттері факультативтік 
қолданбалы оқытуға 
шақырылады. Бұл дегеніміз, 
олар ЖОО оқыған дәрістерін 
зерделесе, ал бізде олар 
саралап арнайы курс өтеді. 
Сонымен қатар жауынгерлік 
даярлық негіздерін оқып, 
2-3 жыл арасында өздеріне 
мамандық таңдайды. Бұл 
тек қана заң факультетінің 
студенттеріне ғана қатысты. 

Ал қалған мамандар бойынша 
қосымша заң дайындығының 
бағдарламасы даярланған. 

Полиция кафедрасының 
студенттері құрылып жатқан 
еріктілер клубы мен құқықтық 
тәртіпті қамтамасыз ететін ерікті 
топ жұмысына тартылады. Бұл 
бүгінгі болашақ жастарымыздың 
құқық қорғау қызметі туралы 
түсінігін қалыптастыруға, 
құқықбұзушылықтың алдын алу 
міндеттерін шешуге және кадр 
аппаратына жинақтау процесін 
жеңілдетуге мүмкіндік береді деп 
ойлаймыз. Осы жобаның басты 
мақсаты ЖОО студенттерін ішкі 
істер органдарына (тегін) түсу 
үшін  даярлау.  Сонымен қатар 
Полиция кафедрасының курсын 
аяқтағаннан кейін, студенттерге 
сертификаттар тапсырылады. 
Осы атқарылып жатқан іс-
шаралар болашақ құқық қорғау 
мамандарын патриоттық 
рухта тәрбиелеуге, Отанын, 
елін сүйетін, адамгершілігі 
мол, сыпайы, кәсіби білікті 
маман, құқықбұзушылыққа жол 
бермейтін, қоғамдық тәртіпті 
сақтайтын полиция қызметкерін 
қалыптастыруға негіз болады 
деп сенім артамыз. 

О. УАҚПАЕВА,
ҚР ІІМ Ш.Қабылбаев 

атындағы Қостанай 
академиясы

Баспасөз қызметінің 
баспасөз хатшысы

Ақмола облысының 
полицейлері интернет 
арқылы алаяқтық жасаған 
Қостанай тұрғынын ұстады, 
деп хабарлайды ҚазАқпарат 
тілшісі облыстық Полиция 
департаментінің баспасөз 
қызметіне сілтеме жасап. 

«Ақмола облысының 
полиция департаменті 
азаматтарға «Instagram», 
«ВКонтакте», «Одноклассники» 
әлеуметтік желілерінде, 
сондай-ақ OLX.kz, kоlesa.
kz, krisha.kz, market.kz 

сияқты онлайн жарнама 
қабылдайтын платформаларда 
алаяқтық оқиғасының көбейіп 
кеткенін ескертуде», - дейді 
ведомствоның баспасөз 
қызметіндегілер. 

Полицейлердің мәліметі 
бойынша, Көкшетау қаласы 
тұрғынының арызынан кейін 18 
мамыр күні облыс аумағында 
интернет-алаяқтық жасаған 
Қостанай облысының тұрғыны 
ұсталды. 22 жастағы алаяқтың 
арбауына түскен әйел «Qiwi 
Кошелек» арқылы 30 мың теңге 
ақшаны аударып жіберген. 

Белгілі болғандай, күдікті OLX.
kz сайтына несие тарихы нашар 
тұлғаларға несие рәсімдеуге 
көмектесетіні туралы жарнама 
орналастырып, телефон нөмірін 
қалдырған. Күдікті өзін несие 
фирмасының өкілі ретінде 
таныстырған. Бірақ фирманың 
атауын көрсетпеген. Зардап 
шегушімен «WhatsApp» арқылы 
хат алысып, банктен несие алу 
үшін қызмет ақысын аудару 
қажеттігін айтқан. 

«Алаяқтық жасаудың 
жолдары көп. Алаяқтардың 
көбі психологиялық әдісті 

жиі қолданады: бір жағынан 
нарықтағыдан төмен баға 
ұсынса, екінші жағынан 
жеделділікті алға тартады. 
Яғни адамға ойлануға 
уақыт бермейді. Әлеуметтік 
желілердегі, танымал 
сервистегі жарнамаларға 
көңіл бөліп, алдын ала төлем 
жасауға келіспеу керек. 
Ешқашан, ешкімге құжаттардың 
көшірмесін бермеңіздер. 
Қаскөйлер оны арамза мақсатта 
пайдалануы мүмкін», - дейді 
полиция қызметкерлері. 

Өткен сәрсенбіде 
Қостанай облысының әкімі 
Архимед Мұхамбетов өңірдің 
бизнес-қоғамдастығының 
қатысуымен кеңейтілген кеңес 
өткізді. Басқосуға бірқатар 
министрліктер мен ұлттық 
компаниялардың өкілдері 
қатысты.

Аталмыш іс-шараның 
мақсаты – өңір экономикасын 
ілгерілету, инвестиция тарту, 
өнеркәсіпті, шағын және орта 
бизнесті дамыту мүмкіндіктерін 
талдап, импорттық әлеуетті 
әлдендіру жолдарын 
қарастыру, салаға қатысты 
өзекті мәселелерді талқылау. 
Мемлекеттің кәсіпкерлікті 
қолдауға барынша ден 
қойғанын назарға ала отырып, 
оның артықшылықтары мен 
шарттарын түсіндіру. 

«Баршаңызға белгілі, 
былтыр Қостанайда екінші 
инвестфорум өткен болатын. 
Ол биыл да, үшінші рет күз 
кезінде ұйымдастырылады. Ал 
бүгінгі отырысты шағын форум 
деп айтуға болады. Өткен 
айда облысымызға іссапармен 
ҚР Президенті Қ.Тоқаев 
келіп кетті. Сапар нәтижесі 

бойынша, өңірдің бизнес-
қауымдастығымен кездесіп, 
олардың жұмысына оң бағасын 
берді. Облыс экономикасын 
дамыту мақсатында алға 
қойылған жоспарлар, атқарар 
жұмыстар көп. Мәселен, биыл 
шағын және орта бизнестің 
облысаралық үлесін 28,2%-ке 
жеткізуіміз керек. Ол былтыр 
25% болған. Яғни, Елбасы 
тапсырмасы бойынша, жыл 
сайын 3%-ке арттырып 
отыруымыз қажет. Өзге де кезек 
күттірмейтін қыруар жобаны 
назарға алып отырмыз, - деді 
өңір басшысы.

Облыс әкімінің орынбасары 
Ерлан Қойшыбаев өңірдің жалпы 
экономикалық ахуалымен 
таныстырды. Баяндауынша, 
Қостанай астық өндіру жөнінен 
елде 1-орында тұр. Жылдық 
өндіріс 1 млн тоннаға жеткен. 
Бұл өңірдегі жалпы өндірістің 
60%-не тең. Биыл кен өндірісінің 
өсімі 40%-ке жетіп, 329 млрд 
теңге шамасында табыс түскен. 
Машина құрылысындағы жетістік 
те жария етілді. Осы уақыт 
ішінде 47 мың көлік нарыққа 
шықса, соның 5300-і биылғы 
жылға тиесілі екен. Облыстың 
портфелінде 40 инвестициялық 

жоба бар. Жалпы құны – 2,2 
трлн. теңге. Әзірге, 300 млрд. 
теңгенің 13 жобасы пысықталу 
барысында. Бұдан бөлек, 
Қазақстан экспортындағы 
Тобыл-Торғай үлесі 22%-ке 
жеткен.

Облыс әкімі өңір 
кәсіпкерлерінің белсенділік 
танытуы керек тұстардың әлі 
көп екенін айтты. Әсіресе, 
Инвестициялық комитеттер, 
ұлттық компаниялар ұсынған 
п р е ф е р е н ц и я л а р д ы , 
артықшылықтарды қолдануға 
бейімделу керек. Қазақстандық 
индустрия және экспорт 
орталығының маманы Әлішер 
Әбдіқадіров инновациялық 
гранттар, шығынның орнын 
толтыру, салықтық жеңілдіктер 
секілді бизнесті қолдау 
шаралары туралы кең көлемде 
мәлімет берді. Ал «Даму» 
кәсіпкерлікті дамыту қорының 
өкілі Дәулет Әбілқайыров 
Қостанай облысына құйылған 
қолдау қаржыларын шотқа 
салды. Айтуынша, осы 
жылдың 1 наурызындағы есеп 
бойынша, Қостанай облысында 
1957 жобаға 148 млрд теңге 
қарастырылған. «Нұрлы жер» 
бағдарламасы бойынша 6 

жобаға 2 млрд теңге, «БЖК-
2020» бағдарламасы бойынша 
350 жобаға 14 млрд теңге 
аударылыпты. 

Кеңейтілген кеңесте 
KAZAKHEXPORT ұлттық 
компаниясының мүшесі 
Руслан Ысқақов экспортты 
қолдау мүмкіндіктерінен 
мағлұмат берді. Ел бойынша 
80-нен астам кәсіпорын 
бұл компаниямен әріптес 
болса, соның бірсыпырасы 
Қостанай  облысында 
көрінеді. Атап айтқанда, 
«Баян-Сұлу», «Арасан», 
« С а р ы а р қ а А в т о п р о м » , 
«Терра» сынды бірнеше ірі 
өнеркәсіптердің шетелмен 
экономикалық алыс-беріс, 
барыс-келіс қатынастардағы 
қамқор қызметтесіне айналған. 
Компания өзге де қостанайлық 
бизнес өкілдерін әріптес болуға 
шақырды.

Облыс әкімі кеңесті 
қорытындылай келе өңірдің 
бизнес - қауымдастығының 
министрліктермен, ұлттық 
компаниялармен әріптес 
ретінде атқаруы тиіс бірнеше 
міндетті айқындап, нақтылы 
тапсырмалар берді.

Ынтымақтастық туралы Меморандумға қол қойылды

Халыққа несие «алып берген»...

Мемлекет кәсіпкерлікті қолдайды



13 июня 2019 г. стр. 13№ 24 (760) 

Порядок 
и Право

Бетті жүргізуші Мейраш ЖҮНІСБЕКОВ, e-mail: meyrash@mail.ru

Т   рТіп  ж   не     y   ы

13-бет13 маусым 2019 ж.

Балалардың жоғалуына 
қатысты 110 іс қозғалған

ҚР Бас прокуратурасы 2019 жылдың 
басынан бергі балалардың жоғалуына 
қатысты ашылған істер туралы мәлімдеді, 
деп хабарлайды ҚазАқпарат тілшісі. 

ҚР ІІМ өкілі «2019 жылдың 1 қаңтарынан 
30 сәуіріне дейін ішкі істер органдары 
кәмелетке толмаған тұлғалардың із-түзсіз 
кетуіне қатысты 114 іс ашқан. 2018 жылдың 
осы кезеңінде 121 іс ашылған еді», - дейді ҚР 
Бас прокуратурасының Құқықтық статистика 
және арнайы есептер жөніндегі комитетінің 
өкілдері.

2018 жылы жалпы 407 іздестіру ісі, 
2017 жылы 504 іздестіру ісі ашылған. «2019 
жылдың 1 қаңтарынан 30 сәуіріне дейінгі 
аралықта 118 іс тоқтатылды. Оның ішінде 
өткен жылдарда ашылғандары да бар. Сол 
118 істің 117-сі іздестірілген тұлғаның қайда 
екені анықталуына байланысты, біреуі 
денесін тануға байланысты тоқтатылды. 2018 
жылдың осы кезеңінде де 118 іс тоқтатылған. 
Оның да тура 117-сі іздестірілген тұлғаның 
қайда екені анықталуына, қалған біреуі ескіру 
мерзімі жетуіне байланысты», - дейді Бас 
прокуратура өкілдері. 

Былтыр іздеу салынған балалардың 
үшеуі қайтыс болған. Олардың де туған-
туыстары үшеуінің денесін таныған. «2018 
жылдың 12 айында 413 іс (өткен жылдарда 
ашылғандарын қосқанда) тоқтатылды. 
Соның 406-сы тұрған жерінің анықталуына, 
4-еуі ескіру мерзімінің жетуіне, 3-еуі денесін 
тануға байланысты тоқтатылған. 2017 жылы 
514 істің 502-сі тұрған жерінің анықталуына, 
3-еуі мерзімінің жетуіне, тағы үшеуі сот 
қайтыс болған деп тануына, 6-ауы денесін 
тануға байланысты тоқтатылған», - дейді Бас 
прокуратура өкілдері. 

Жалған еуро 
жасағандар ұсталды
Қостанай облысында 19500 еуро 

жалған ақша жасаған ұйымдасқан бір топ 
қылмыскер ұсталды, деп хабарлайды 
ҚазАқпарат ҚР Қаржы министрлігінің 
баспасөз қызметіне сілтеме жасап. 

Қостанай облысы Экономикалық тергеу 
департаментінің жедел әзірлеу нәтижелеріне 
сүйенсек, облыс аумағында алдын ала сөз 
байласу арқылы жалған валюта қаражатын 
өткізумен айналысқан бір топ тұлғалар 
анықталды. 

«Ұстау кезінде қылмыскерлерден 223 
000 РФ рублі, сондай-ақ 8 000 000 теңге 
тәркіленді. Қылмыстық топ барлығы 19 500 
EURO өткізген. Сараптама қорытындысына 
сәйкес, валюталық қаражаттың жалған 
екені анықталды»,- делінген ведомствоның 
баспасөз хабарламасында. 

Осы факті бойынша ҚР Қылмыстық 
кодексінің 231-бабының 2-тармағы «Жалған 
ақша немесе бағалы қағаздар дайындау, 
сақтау, алып өту немесе өткізу» және ҚР 
Қылмыстық кодексінің 190-бабының 3-тармағы 
«Алаяқтық» бойынша сотқа дейінгі тергеп-
тексеру материалдары тілкелді. 

Қостанай қаласының соты күдіктілерге 
қатысты бұлтартпау ретінде қамауда ұстау 
шарасын санкциялады. Енді бұлардың басқа 
қылмыстарға қатыстылығы бойынша тергеу 
жүргізілуде.

«Жаны ашымастың қасында 
басың ауырмасын» деген сөз бар. 
Бюджет қаржысын қалай-болса 
солай пайдаланатын кейбір жауапты 
шенеуніктер туралы солай демеске 
шара жоқ.

Жақында  Сенатқа келіп 2018  жылғы 
республикалық бюджеттің атқарылуы 
туралы есеп берген Үкіметі пен Есеп 
комитетінің есеп-қисабындағы кейбір 
қисынсыз тұстар сенаторлардың сынына 
ілікті. Сенат депутаты Әлімжан Құртаев 
Есеп Комитетінің деректеріне сүйене 
отырып,  2018 жылы жарымжан бюджеттік 
шешімдердің кесірінен 138 миллиард 
теңгенің тиімсіз жұмсалғанын, оның 
ішінде 26 миллиард теңге қаржылық 
бұзушылықтарға соққанын ашық айтты. 
Сенатор ең алдымен жекешелендірудің 
Кешенді Жоспарын іске асыру аясында 
квазимемлекеттік саланың жалпы ішкі 
өнімдегі үлесі азайып бара жатқанын 
айта келіп, бұдан басқа, есеп Комитетінің 
мәліметіне сәйкес, квазимемлекеттік сала 
субъектілерінің тиімділігінің төмендігі 
байқалатынын, бұл осы саланың жалпы 
таза кірісі 2018 жылы 18 пайызға ғана 
өсіп, ал шығыстары 5 есеге артқанын 
атап айтты.

«Бүгінгі күні, квазимемлекеттік 
сала субъектілері қызметіндегі 
нәтиженің жеткіліксіздігінен бюджетке 
дивинденттердің түсімі дұрыс 
қамтамасыз етілмей отыр. Осылайша, 
соңғы 4 жылда дивинденттердің және 

таза кіріс төлемдерінің көлемдері 2 есеге 
жуық қысқарды. Ал жылдан жылға осы 
салаға мемлекеттік бюджеттен көлемді 
мөлшерде қаржылар бөлініп келеді.

Қазір бізге экономикадағы 
квазимемлекеттік саланың рөлі мен 
нақты қатысу параметрлерін анықтау 
қажет. Үкіметке квазимемлекеттік 
сала субъектілеріне беріліп отырған 
ресурстарды ұтымды пайдалану және 
оларды тиімді басқаруға қызықтыру 
мақсатында тиісті шараларды әзірлеуі  
жөн»,- деді сенатор.

Ә.Құртаев бюджет қаражатын 
тиімсіз пайдалану және бюджет 
бағдарламаларындағы кемшіліктердің 
жыл сайын қайталануының себебі 
оны жіберген басшылардың тиісті 
жауапкершілігінің болмауында 
жатқанын, яғни, кінәлілер тек тәртіптік 
жауапкершілікке тартылатынында екенін 
ашық айтты

Сондықтан бұндай келеңсіздік жыл 
сайын қайталанбауы үшін қолданыстағы 
заңнамаға қаржылық бұзушылықтар 
үшін, сондай-ақ мемлекеттік активтерді 
және бюджеттік қаражаттарды тиімсіз 
жоспарлау және тиімсіз пайдалану үшін 
лауазымды тұлғалардың жауапкершілігі 
мен тартатын жазасын күшейтуді 
ұсынды.

Сондай-ақ сенатор Индустриалды үй 
құрылыс комбинаттары бойынша нақты 
бағдарлама керектігін алға тартты .

«Қазіргі уақытта, Қазақстанда заманауи 
технологиялармен толық циклды 16 зауыт 

бар. Олар тек 30-40% жүктелген. Толық 
көлемде жұмыс істемеудің нәтижесінде 
өндіріс көлемі төмендейді, тұрғын 
үйдың өзіндік құны көбейеді, несиелерді 
уақтылы төлей алмау, жұмысшылардың 
қысқартылуы және тағы да басқаларорын 
алады.

Үкіметке әрбір өңірге құрылыстың 
индустриалды үй құрылыс комбинаттарын 
өндіріске тарта отырып, 5 жылдық жоспар 
әзірлеу мүмкіндігін қарастыру керек. Бұл 
индустриалды үй құрылыс комбинаттарын 
қажетті жұмыс көлемімен қамтамасыз ете 
отырып, тұрғын-үйді пайдалануға беру 
мен қолжетімді тұрғын-үй бағасының 
төмендеуіне жол ашады» ,- деді сенатор.

Бұдан бөлек сенатор қазіргі уақытта 
әрбір қазақстандыққа жаңа сәбилерді 
қоса есептегенде 330 мың теңге қарыздан 
келетінін,  банктерге халықтың қарызы 
олардың жалақыларынан көрі 4 есе тез 
өсіп бара жатқанын атап өтіп, еліміздің 
экономикасын дамыту үшін банктер орта 
және шағын бизнесті көбірек несиелендіруі 
қажет екенін, алайда бізде шағын бизнесті 
несиелендіру 18 пайыздан ғана келетінін 
сынға алды.

Осы және бұдан да басқа біршама 
сын пікір айтқан сенатор Ә. Құртаев 
Үкімет жоғарыда аталған үрдістерді түзету 
бойынша ауқымды шаралар қабылдап 
және айтылған ұсыныстарды назарға 
алуы керектігін ескертті.

Әділбек Қаба
Abai.kz

Мембюджеттің 138 миллиард теңгесі тиімсіз жұмсалған

2019 жылдың 4 
маусымында ҚР ІІМ 
Ш.Қабылбаев атындағы 
Қостанай академиясында 
Қазақстан Республикасының 
мемлекеттік рәміздері күні 
мейрамы аталып өтті.

Мемлекеттік рәміздер 
күніне биыл 22 жыл толды. 
Айтулы мерекенің ашылу 
салтанатында Академия 
бастығы полиция полковнигі   
Н. Биекенов құттықтау сөзін 
білдірді. 

Мемлекеттік рәміз дегеніміз, 
ол мемлекеттің тәуелсіздігін 
білдіретін символикалық 
айырым белгілері болып 
табылады. Мемлекеттегі 

әрбір тұлғаға Мемлекеттік 
рәмізімізді қастерлеу, қадірлеу 
парыз болып табылады. 
Қазақстан Республикасының 
Тұңғыш Президенті - 
Елбасы Н.Назарбаев: 
«Мемлекеттік рәміздер - 
бұл біздің мемлекетіміздің, 
біздің егемендігіміздің 
берік негізінің бірі. Олар 
Тәуелсіздіктің қасиеттін 
біріктіруші образын білдіреді», 
- деп айтқандай, Тәуелсіз 
елдің ұрпағы мемлекеттік 
рәміздерді бала жасынан 
біліп, мәңгілік мақтаныш етіп 
отыру керек. Ұрпағымызды 
Отанын, Рәміздерін сүюге, 
өз елінің патриот азаматы 
болуға тәрбиелеу мақсатында 

Академиялық іс-шаралар жиі 
өткізіледі. 

Мерекелік күннің 
маңыздылығы жайында 
Академияның Мемлекеттік 
және құқықтық пәндер 
кафедрасының аға оқытушысы 
полиция майоры М.Смағұлов 
баяндама жасады. Қазіргі 
уақытта Мемлекеттік рәміздерді 
білмейтін адам кемде-кем 
шығар. Өйткені мемлекеттік 
рәміздер педагогикалық білім 
беру жүйесінде және білім беру 
тәжірибесінде айтарлықтай 
табыстарға қол жеткізуде. 

Қорыта келе айтатыным, 
еліміздің ежелден аңсаған 
тәуелсіздігіне қол жеткізіп, қазақ 
ұлтының салт-дәстүрі мен әдет-

ғұрпының қайта жаңғыруы, 
мемлекеттік рәміздердің 
бекітілуі болашаққа дамуға 
бет алған егемен еліміз үшін 
ерекше құбылыс. Сондықтан 
мемлекеттік рәміздерді 
қастерлеу азаматтарымыз үшін 
басты міндет болып табылуы 
тиісі. Сондай-ақ ұлтаралық 
татулық пен бейбітшілікті 
насихаттау жолында және 
мемлекетіміздің әлемдік 
деңгейде танылып өзіне тән 
белгілерімен дамыған елдер 
қатарынан орын алуы үшін 
атсалысуымыз керек. 

Гүлнұр МАКСЕТОВА,
Академияның 2- курс 

курсанты 

Қ о с т а н а й 
станциясындағы Желілік 
полиция бөлімі және 
«Челябі мемлекеттік 
университеті» жоғары 
білім беретін федералдық 
мемлекеттік білім беру 
мекемесі Қостанай филиалы 
өзара ынтымақтастық 
және әріптестік қарым – 
қатынас жасасу жөнінде 
келісімшартқа қол қойды.  

Елбасы көздеген еліміздің 
интеллектуалды қауымын 
қалыптастыру, білім беру 
сапасын қамтамасыз 
ету саласында тиімді 
ынтымақтастық жасасу, 

еңбек нарығында талап 
етілетін, білікті бәсекелесуге 
қабілетті, бірлескен білім 
беру бағдарламаларының 
басым бағыттарын іске 
асыру мақсатында тараптар 
келісімшарт жасасты.

Осы келісімшартты 
қамтамасыз ету үшін тараптар 
өзара келесі ынтымақтастық 
жасасудың нәтижелерін: 
жалпыға міндетті құқықтық 
оқуды насихаттауға, білім 
беру сапасын жоғарлатуға 
бағытталған бірлескен 
инновациялық жобаларды 
әзірлеу және өткізуге, 
тараптарға ғылыми және 
практикалық тұрғыдан кеңес 

беруін ұйымдастыру, тараптар 
ұйымдастыратын ғылыми - 
әдістемелік семинарларға, 
ғылыми - тәжірибелік 
конференцияларға және басқа 
да  іс – шараларға қатысу 
арқылы қызметтің сәйкес 
салаларында жинақталған 
білім мен тәжірибемен алмасу, 
университет студенттері 
Қостанай станциясындағы 
желілік полиция бөлімінде 
практикадан өту саласында 
ынтымақтасытық жасасу, 
сондай-ақ, тараптармен 
келісілген басқа да 
ынтымақтастық жасасудың 
басқа да түрлеріне бағытталған 
іс – шараларды өткізуін 

анықтайды.
Осы шарттың шеңберінде 

талаптар Қазақстан 
Республикасы заңнамасын 
басшылыққа алып, тең 
құқықтық принциптері негізінде 
өзара іс-кимыл жасасуды 
жүзеге асырады.

Тараптар бірлескен іс-
әрекеттер жүргізу барысында 
және  пайда болған мәселелерді 
қарастыру үшін өкілеттік 
берілетін өкілдері арқылы 
келісімшарттың тармақтарын 
орындау мәселелері бойынша 
өзара әрекет жасасады.  

                                                                               
Қостанай ст. ЖПб ІжСКТ

Мерекені салтанатты түрде атап өттік 

Өзара ытымақтастыққа не жетсін...


